
Rishistutih

ಋಷಿಸ್ತುತಿಃ

ವಿಶ್ವಾಮಿತ್ರ ವಸಿಷ್ಠ ವತ್ಸ ಭರತ ವ್ಯಾಸಂಗಿರೋ ಗೌತಮಾಃ
ಮಾಂಡವ್ಯಾತ್ರಿ ಪುಲಸ್ತ್ಯ ಧೌಮ್ಯ ಪುಲಹಾಽಷ್ಟಾವಕ್ರ ಗರ್ಗಾದಯಃ .
ಮಾರ್ಕಂಡೇಯ ವಿಭಾಂಡಕೋ ಶುಕ ಶತಾನಂದಾಶ್ವಲೋದ್ದಾಲಕಾ
ವಿಶ್ವೇ ವೈದಿಕಧರ್ಮರಕ್ಷಕ ಋಷಿವ್ರಾತಾಃ ಸದಾ ಪಾಂತುನಃ .. 1..
ಯಾಸ್ಕೋ ಗಾಲವಯಾಜ್ಞವಲ್ಕ್ಯ ಜನಕೋ ಜಾಬಾಲ್ಯಗಸ್ತ್ಯಾದಯೋ
ಭಾರದ್ವಾಜ ಉತಥ್ಯ ಲೋಮಶಕೃಪಾಃ ಸೂತಾದಯಃ ಶೌನಕಃ .
ದುರ್ವಾಸಾ ಭೃಗು ಭಾರ್ಗವೌ ಚ ಕುಶಿಕಃ ಶಾಂಡಿಲ್ಯ ಗಾರ್ಗ್ಯಾಯಣೀ
ವಿಶ್ವೇ ವೈದಿಕಧರ್ಮರಕ್ಷಕ ಋಷಿವ್ರಾತಾಃ ಸದಾ ಪಾಂತುನಃ .. 2..
ನಂದೀ ನಾರದ ತುಂಬುರುಶ್ಚ ಕಪಿಲೋ ಸೌಬಾಷ್ಕಲೌ ದೇವಲಃ
ಸಿದ್ಧಾಸ್ತೇ ಸನಕಾದಯೋರಹಗಣಃ ಕೌಡಿನ್ಯ ಶಿಬ್ಯಾದಯ .

ಶೃಂಗೀ ಗೌತಮ ಶುಷ್ಯ ಶೃಂಗ ಮನವೋ ಮಾಂಧಾತ ಮೇಧಾ ಧ್ರುವಾಃ
ವಿಶ್ವೇ ವೈದಿಕಧರ್ಮರಕ್ಷಕ ಋಷಿವ್ರಾತಾಃ ಸದಾ ಪಾಂತುನಃ .. 3..
ಶಕೋ ದೀರ್ಘತಮಾ ದಧೀಚಿರುಪಮನ್ಯಃ ಪಿಪ್ಪಲಾದಾದಯೋ
ಬಾರ್ಹಸ್ಪತ್ಯ ಕಣಾದ ಪಾಣಿನಿ ಬೃಹಸ್ಪತ್ಯಾಸುರೋಂದ್ರಾದಯಃ .
ಶಂಖಃ ಪಂಚಶಿಖಃ ಪರಾಶರ ವೃಷಾ ಮೇಧಾತಿಥಿರ್ಮುದ್ಗಲೋ
ವಿಶ್ವೇ ವೈದಿಕಧರ್ಮರಕ್ಷಕ ಋಷಿವ್ರಾತಾಃ ಸದಾ ಪಾಂತುನಃ .. 4..
ಮೌದ್ಗಲ್ಯೋಽಥ ಧನಂಜಯೋ ಸಿತ ಭರದ್ವಾಜಾ ನಲೋ ಧರ್ಮರಾಡ್-

ಮಾಂಡವ್ಯಾಸಾಂಗಿರಸೌ ಯಯಾತಿ ಭರತಾಃ ಕಣ್ವೋಽಥ ಹಾರೀತಕಃ .
ಶಕ್ತಿಃ ಕಶ್ಯಪ ಕಾಶ್ಯಪೌಚ್ಯವನಕೋ ವಾತ್ಸಾಯನಶ್ಚ ಕ್ರತು
ವಿಶ್ವೇ ವೈದಿಕಧರ್ಮರಕ್ಷಕ ಋಷಿವ್ರಾತಾಃ ಸದಾ ಪಾಂತುನಃ .. 5..
ವೈಶಂಪಾಯನ ಪಿಪ್ಪಲಾಯನ ಬುಧಾಸ್ತೌ ಜಹ್ನು ಕಾತ್ಯಾಯನೌ
ಗೋರಕ್ಷೋ ಜಮದಗ್ನಿ ಜೈಮಿನೀ ಶುನಶ್ಶೇಪಾಶ್ಚ ಸಾಮಶ್ರವಾಃ .
ಗಾರ್ಯಃ ಶಾಕಲ ಶಾಕಟಾಯನ ಶಕಾಃ ಶಾಕಸ್ಯ ಕೌತ್ಸಾದಯೋ
ವಿಶ್ವೇ ವೈದಿಕಧರ್ಮರಕ್ಷಕ ಋಷಿವ್ರಾತಾಃ ಸದಾ ಪಾಂತುನಃ .. 6..
ಭೀಷ್ಮೋ ಭಾಗುರಿ ಪಿಂಗಲೌ ಚ ಸಗರೋ ದ್ರೋಣಃ ಸಹಸ್ರಾರ್ಜುನೋ
ಬುದ್ಧೋ ವಾಮನ ಕಾಸಕೃತ್ಸ್ನ ಶಬರಾಃ ಪಾಂಡ್ವಂಬರೀಷಾದಯಃ .

ಆಪಸ್ತಂಬ ಪತಂಜಲೀ ಪುರುರವಾಃ ಪುಷ್ಯ ಪೃಥುಃ ಪಾಂಡವಾಃ
ವಿಶ್ವೇ ವೈದಿಕಧರ್ಮರಕ್ಷಕ ಋಷಿವ್ರಾತಾಃ ಸದಾ ಪಾಂತುನಃ .. 7..
ದೇವಾಪಿರ್ವರತಂತು ಶಂತತು ಗದಾ ದಾಲ್ಭ್ಯೋಽಭಿಮನ್ಯುರ್ವಸೂ
ರೈಭ್ಯಃ ಸೌಭರಿ ಜೈಬಲೀ ಬಲಿ ಮಿಥೀ ಬೌದ್ಧಾಯನೋ ನೈಮಿಷಃ .
ಅಶ್ವತ್ಥಾಮ ವಿಲೇಶಯೌ ದ್ರುಪದಕೋ ನೇಮಿಃ ಮೃಕನ್ಡುರ್ಯಮೋ
ವಿಶ್ವೇ ವೈದಿಕಧರ್ಮರಕ್ಷಕ ಋಷಿವ್ರಾತಾಃ ಸದಾ ಪಾಂತುನಃ .. 8..
ಆತ್ರೇಯೋ ಜನಮೇಜಯ ಶ್ರವಣಕಃ ಸ ಶ್ವೇತಕೇತುರ್ಲವಃ
ಕಾಕುತ್ಸ್ಥಶ್ಚ ವಿಕುಕ್ಷಿ ಸಂಜಯಮಹಾವೀರಾಃ ಸುಧನ್ವೋದಯಃ .
ಶ್ವೇತಾಶ್ವೋ ನಚಿಕೇತ ಲಕ್ಷ್ಮಣ ಪುರು ಶ್ರೀಕ್ಷೇಮಧನ್ವಾದಯೋ
ವಿಶ್ವೇ ವೈದಿಕಧರ್ಮರಕ್ಷಕ ಋಷಿವ್ರಾತಾಃ ಸದಾ ಪಾಂತುನಃ .. 9..
ಲೌಕಾಕ್ಷೀ ಚ ವಸಂತನೋ ದಯನಕೋ ಸ ವ್ಯಾಘ್ರಪಾದೋ ಜಯಃ
ಶಾಲ್ವಃ ಶೂರ ಕುಶಧ್ವಜಾಽಜ ವಿದುರಾಸ್ತೇವಾಸುದೇವಾದಯಃ .
ಋಕ್ಸೇನಾ ಋತುಪರ್ಣ ಕರ್ಣಕ ದಿವೋದಾಸೈಕಲವ್ಯಾದಯೋ
ವಿಶ್ವೇ ವೈದಿಕಧರ್ಮರಕ್ಷಕ ಋಷಿವ್ರಾತಾಃ ಸದಾ ಪಾಂತುನಃ .. 10..
ಪ್ರಹ್ಲಾದೋ ಡಹರಃ ಸುಭಿಕ್ಷ ಲಲಿತೌ ಶುರಃ ಶಿಲಾದಿತ್ಯಕೋ
ಬಪ್ಯೋ ವಿಕ್ರಮ ಭೋಜ ಭತಹರಯಸ್ತೇ ಗೋಪಿಚಂದ್ರಾದಯಃ .
ಮಾನಾಂಶೂದಯ ನಾಗ ನೀಪ ಮಲಯಾಃ ಪೃಥ್ವೀ ಪ್ರತಾಪೌ ಶಿವೌ
ವಿಶ್ವೇ ವೈದಿಕಧರ್ಮರಕ್ಷಕ ಋಷಿವ್ರಾತಾಃ ಸದಾ ಪಾಂತುನಃ .. 11..
ಪೈಂಗೀ ಭೃಂಗಿ ಮರೀಚಿ ಕರ್ದಮಮುಖಾಃ ಕಲ್ಮಾಷಪಾದೋ ಯದು-
ರ್ದುಷ್ಯಂತಃ ಸುರಥ ಸಮಾಧಿ ನಹುಷೌ ಹರ್ಷಃ ಪ್ರಿಯಾದಿವ್ರತಃ .
ಅನ್ಯೇ ಚಾಪಿ ತುಲಾಧರ ಪ್ರಭೃತಯೋ ಲರ್ಕಶ್ಚ ಪಾರಸ್ಕರೋ
ವಿಶ್ವೇ ವೈದಿಕಧರ್ಮರಕ್ಷಕ ಋಷಿವ್ರಾತಾಃ ಸದಾ ಪಾಂತುನಃ .. 12..
ಅಗ್ನೀಧ್ರೋ ಹರಿರಗ್ನಿಬಾಹು ಸವನೌ ನಾಭಿರ್ವಸುಃ ಕೇತುಮಾನ್
ಜ್ಯೋತಿಷ್ಮಾನ್ ದ್ಯುತಿಮಾನಿಲಾವೃತ ಹಿರಣ್ಮದ್ರಮ್ಯಕಾಹವ್ಯಕಃ .
ಪತ್ರಃ ಕಿಂಪುರುಷಃ ಕೃಶಾಶ್ವ,ಋಷಭೌ ಭದ್ರಾಶ್ವ ಮುಖ್ಯಾಖಿಲಾ
ವಿಶ್ವೇ ವೈದಿಕಧರ್ಮರಕ್ಷಕ ಋಷಿವ್ರಾತಾಃ ಸದಾ ಪಾಂತುನಃ .. 13..
ಪುಣ್ಯಾಸ್ತೇ ಮನವಶ್ಚತುರ್ದಶ ಶುಭಾಸ್ತೇ ವಾಲಖಿಲ್ಯಾದಯ
ಇಕ್ಷ್ವಾಕುಃ ಕುರು ರಂತಿದೇವ ರಘವೋ ರಾಮೋ ದಿಲೀಪೋಂಽಶುಮಾನ್ .

ಪಾಲಾ ಪಂಕಿರಥೋ ಭಗೀರಥ ಕುಸೌ ನಾಗಾಶ್ಚ ಸೇನಾದಯೋ
ವಿಶ್ವೇ ವೈದಿಕಧರ್ಮರಕ್ಷಕ ಋಷಿವ್ರಾತಾಃ ಸದಾ ಪಾಂತುನಃ .. 14..
ಸಿಂಹಾಲಿಚ್ಛವಿ ಮಲ್ಲಶಾಹ ಸಹಿತಾಶ್ಚಂದ್ರಾಶ್ಚ ಚೋಲಾದಯೋ
ಗುಪ್ತಾವರ್ಧನ ವರ್ಮದೇವ ಸಹಜಾಃ ಶಾಕ್ಯಾ ಶಕಾ ವಿಕ್ರಮಾಃ .

ಚಾಣಕ್ಯಶ್ಚರಕಶ್ಚ ಸುಶ್ರುತ ಭಟೌ ನಾಗೋ ನೃಗೋ ಮಾಧವೋ
ವಿಶ್ವೇ ವೈದಿಕಧರ್ಮರಕ್ಷಕ ಋಷಿವ್ರಾತಾಃ ಸದಾ ಪಾಂತುನಃ .. 15..
ಅನ್ಯೇ ಸ್ವ ಸ್ವ ಕೃತಿಪ್ರಸಿದ್ಧಯಶಸೋ ಬ್ರಹ್ಮರ್ಷಿ ರಾಜರ್ಷಯಃ
ಶತ್ರುಘ್ನೋ ಭರತೋಽಥ ಲಕ್ಷ್ಮಣಬಲೀ ಕೃಷ್ಣೋದ್ಧವೌ ಸಾತ್ಯಕೀ .

ಪ್ರದ್ಯುಮ್ನೋಽಪ್ಯಸಮಂಜಸೋ ವೃಷ ಹರಿಶ್ಚಂದ್ರೌ ನರೇಂದ್ರಾದಯೋಃ
ವಿಶ್ವೇ ವೈದಿಕಧರ್ಮರಕ್ಷಕ ಋಷಿವ್ರಾತಾಃ ಸದಾ ಪಾಂತುನಃ .. 16..
ಇತಿ ಋಷಯಃ ಸ್ತುತಿಃ ಸಮಾಪ್ತಾ .
Proofread by D.K.M. Kartha

Rishistutih

pdf was typeset on October 15, 2022

Please send corrections to sanskrit@cheerful.com

RRiShistutiH2.pdf 3


	Document Information
	Document Text
	Document Credits

